
№ 105                                                                                                                           «25» ақпан 2021 жыл

Нұр-Сұлтан қаласы                                                                                                         город Нур-Султан                                                                                                               


[bookmark: z1]Халықаралық стандарттарға сәйкес жедел медициналық жәрдем көрсету дағдыларына оқыту қағидаларын бекіту туралы


Қазақстан Республикасында коронавирустық инфекцияның жаңа түрінің әкелінуі мен таралуының алдын алу жөніндегі республикалық штабының      2021 жылғы 16 қаңтардағы № 139 Хаттамасының 2-тарауы 3-тармағының         3-тармақшасына сәйкес зардап шегушілердің өмірі мен денсаулығына қауіп төндіретін жай-күйі кезінде шұғыл медициналық көмек көрсететін мамандардың біліктілігін арттыру мақсатында БҰЙЫРАМЫН:
1. Қоса беріліп отырған халықаралық стандарттарға сәйкес жедел медициналық көмек көрсету дағдыларына оқыту қағидалары бекітілсін.
2. Қазақстан Республикасы Денсаулық сақтау министрлігінің Медициналық көмекті ұйымдастыру департаменті заңнамада белгіленген тәртіппен:
1) осы бұйрықты Қазақстан Республикасы Денсаулық сақтау министрлігінің интернет-ресурсында орналастыруды;
2) осы бұйрықты денсаулық сақтауды мемлекеттік басқарудың жергілікті органдарының назарына жеткізуді қамтамасыз етсін.
3. Осы бұйрықтың орындалуын бақылауды өзіме қалдырамын.
4. Осы бұйрық қол қойылған күнінен бастап күшіне енеді.


Вице-министр                                                                              А. Ғиният










Қазақстан Республикасы Денсаулық сақтау министрінің 
2020 жылғы «__» _________ № ____ бұйрығымен бекітілген


Халықаралық стандарттарға сәйкес жедел медициналық жәрдем көрсету дағдыларына оқыту қағидалары

1-тарау. Жалпы ережелер

1. Халықаралық стандарттарға сәйкес жедел медициналық жәрдем көрсету дағдыларына оқыту қағидалары (бұдан әрі – Қағидалар) Қазақстан Республикасында коронавирустық инфекцияның жаңа түрінің әкелінуі мен таралуының алдын алу жөніндегі республикалық штабының 2021 жылғы          16 қаңтардағы № 139 Хаттамасының 2-тарауы 3-тармағының 3-тармақшасына сәйкес әзірленді.
2. Халықаралық стандарттарға сәйкес жедел медициналық жәрдем көрсету дағдыларына оқытудың мақсаты зардап шегушілерінің өмірі мен денсаулығына қауіп төндіретін жай-күйі кезінде шұғыл медициналық көмек көрсететін мамандардың біліктілік деңгейін арттыру, практикалық дағдыларын жетілдіру болып табылады.
3. Осы Қағидаларда мынадай ұғымдар пайдаланылады:
1) алғашқы көмек – бұл оқиға орнында зардап шегушінің өзі (өзіне-өзі көмек көрсету) немесе жақын жердегі басқа адам (өзара көмек) медицина қызметкерлері келгенге дейін жүргізетін, шұғыл жағдайлар кезінде адамның өмірін құтқаруға, асқынулардың алдын алуға арналған, сондай-ақ кезек күттірмейтін жағдай кезінде зардап шегушінің денсаулығы мен өміріне қауіп-қатерді төмендету мақсатындағы жедел базалық іс-шаралар кешені;
2) бала құқықтарын қорғау жөніндегі функцияларды жүзеге асыратын ұйымдар – бұл балаларды әлеуметтік қолдауды, әлеуметтік-тұрмыстық, медициналық-әлеуметтік, әлеуметтік-педагогикалық, психологиялық-педагогикалық, құқықтық қызметтер көрсету мен материалдық көмек көрсетуді, өмірлік қиын жағдайда жүрген балаларды әлеуметтік оңалтуды, мұндай балалардың еңбекке қабілетті жасқа жеткенде жұмыспен қамтылуын қамтамасыз етуді жүзеге асыратын ұйымдар;
3) денсаулық сақтау саласындағы білім беру ұйымы – «Денсаулық сақтау» және (немесе) «Денсаулық сақтаумен және әлеуметтік қамсыздандырумен (медицина) байланысты пәнаралық бағдарламалар» даярлық бағыттары бойынша білім беру бағдарламаларын іске асыратын білім беру ұйымы;
4) жедел медициналық жәрдем – өмірге қатер төндіретін жіті аурулар мен жай-күйлер кезінде, сондай-ақ оқиға орнында және (немесе) медициналық ұйымға бару жолында денсаулыққа елеулі зиянды болғызбау үшін шұғыл және кезек күттірмейтін нысандағы медициналық көмекті ұйымдастыру жүйесі;
5) жедел медициналық жәрдем станциясы (ЖМЖС) – өмірге (пациенттің және (немесе) айналадағылардың) қауіп төндіретін жағдайлар, жазатайым оқиғалар, жіті ауыр аурулар кезінде оқиға орнында және жолда ересектер мен балаларға тәуліктік шұғыл медициналық көмек көрсететін медициналық ұйым;
6) кезек күттірмейтін медициналық көмек (бұдан әрі – ККМК) – пациенттің өміріне анық қатер төндірмейтін, кенеттен болған жіті аурулар мен жай-күйлер, созылмалы аурулардың асқынуы кезінде көрсетілетін медициналық көмек;
7) қабылдау бөлімшесі – пациенттерді шұғыл емдеуге жатқызуды жүзеге асырылатын медициналық ұйымның құрылымдық бөлімшесі болып табылады;
8) қауіпсіз жүргізу бойынша жаттықтырушы – қауіпсіз жүргізу бойынша жаттықтырушы сертификатын бере отырып, жаттықтырушыларды даярлаудың арнайы бағдарламасы бойынша оқытудан өткен және мамандандырылған техника-жедел жәрдем көліктерінің жүргізушілерін қиын жол жағдайларында қауіпсіз жүргізу дағдыларына үйретуге уәкілетті адам;
9) медициналық-әлеуметтік мекеме (ұйым) – күтімге және медициналық қызмет көрсетуге мұқтаж қарттардың, мүгедектердің, оның ішінде психоневрологиялық науқастар қатарындағы мүгедектердің, мүгедек балалардың стационар немесе күндіз болу жағдайларында тұрақты немесе уақытша тұруына арналған интернат-үйі, аумақтық әлеуметтік қызмет көрсету орталығы немесе өзге де ұйым;
10) медициналық бұйымдар – медициналық мақсаттағы бұйымдар және медициналық техника;
11) медициналық мақсаттағы бұйымдар – функционалдық мақсатына және өндірушінің нұсқаулығына сәйкес медициналық көмек көрсету үшін пайдаланылатын материалдар, бұйымдар, ерітінділер, реагенттер, жиынтықтар, жинақтар;
12) медициналық-санитариялық алғашқы көмек жанындағы жедел медициналық жәрдем бөлімшесі (бұдан әрі – МСАК жанындағы ЖМЖ бөлімшесі) – бекітілген халыққа тәулік бойы кезек күттірмейтін медициналық көмек көрсететін МСАК ұйымының құрылымдық бөлімшесі;
13) медициналық техника – функционалдық мақсатына және өндіруші белгілеген пайдалану сипаттамаларына сәйкес медициналық көмек көрсету үшін жеке немесе өзара үйлесімде қолданылатын аппараттар, аспаптар, жабдық, кешендер, жүйелер;
14) медициналық ұйым – негізгі қызметі медициналық көмек көрсету болып табылатын денсаулық сақтау ұйымы;
15) оқыту жөніндегі нұсқаушы – халықаралық танылған нұсқаушы сертификатын бере отырып, нұсқаушыларды даярлаудың арнайы бағдарламасы бойынша оқытудан өткен және халықаралық стандарттарға сәйкес медицина қызметкерлерін жедел медициналық жәрдем көрсету дағдыларына оқытуға уәкілетті жоғары медициналық білімі бар маман;
16) сертификат – оқытудан өту фактісін растайтын және оқыту ұйымы айқындайтын нысан бойынша берілетін белгіленген үлгідегі құжат;
17) сертификатталған жаттықтырушы – нұсқаушыларды даярлау үшін аккредиттелген сертификатты бере отырып, жаттықтырушыларды даярлау бағдарламасы бойынша оқытудан өткен жоғары медициналық білімі бар маман;
18) симуляциялық кабинет (орталық) - медициналық ұйымның және денсаулық сақтау саласындағы білім беру ұйымының құрылымдық бөлімшесі, оның базасында симуляциялық технологияларды: манекендерді, тренажерлерді, компьютерлік модельдеуді, виртуалдық нақтылық технологияларын және пациенттерді бейнелеуге үйретілген, арнайы дайындалған актерлерді қолдана отырып, оқытудың қауіпсіз ортасында клиникалық практиканы имитациялау жағдайында білім алушылардың практикалық дағдыларын пысықтауы және тапсыруы жүзеге асырылады;
19) Ұлттық шұғыл медицинаны үйлестіру орталығы (бұдан әрі – ҰШМҮО) – Қазақстан Республикасы Денсаулық сақтау министрлігіне ведомстволық бағынысты, жедел медициналық жәрдем қызметінің, оның ішінде медициналық авиацияны және шұғыл медициналық көмек көрсететін медициналық ұйымдардың қабылдау бөлімшелерін тарта отырып, медициналық мақсаттар үшін әуе кемелерін пайдалануды үйлестіруді жүзеге асыратын шаруашылық жүргізу құқығындағы республикалық мемлекеттік кәсіпорын;
20) тыңдаушы – қосымша білім беру бағдарламаларын іске асыратын ұйымға оқуға қабылданған адам;
21) шұғыл медициналық көмек – денсаулыққа елеулі зиянды болғызбау және (немесе) өмірге төнген қатерді жою үшін кезек күттірмейтін медициналық араласуды қажет ететін кенеттен болған жіті аурулар мен жай-күйлер, созылмалы аурулардың асқынуы кезінде көрсетілетін медициналық көмек;
4. Жедел медициналық жәрдем көрсетудің халықаралық стандарттарына мынадай стандарттар:
1) Базалық реанимация – Basic Life Support (BLS);
2) Жарақаттар кезінде емдеуге жатқызуға дейінгі кезеңде медициналық көмек көрсету – Prehospital Trauma Life Support (PHTLS);
3) Жедел жәрдемде қауіпсіз жүргізу техникасы бойынша тренинг – Safe Ambulans Driving Techniques Trainings;
4) Кеңейтілген жүрек-өкпе реанимациясы – Advanced Cardiac Life Support (ACLS);
5) Неонатальды реанимация – Neonatal Resussitation Program (NRP);
6) Педиатриядағы кеңейтілген жүрек-өкпе реанимациясы – Pediatric Advanced Life Support (PALS);
7) Ұшу физиологиясы және пациенттерді тасымалдау мәселелері бойынша дайындық бағдарламасы жатады.
5. ҰШМҮО облыстық және қалалық ЖМЖ станцияларының, МСАК жанындағы ЖМЖ бөлімшелерінің және стационарлық көмек көрсететін медициналық ұйымдардың (бұдан әрі – стационар) қабылдау бөлімшелерінің қызметкерлерін жедел медициналық жәрдем көрсетудің халықаралық стандарттарына оқыту процесінде алынған білім сапасына мониторинг жүргізу және бақылау жөніндегі бірыңғай оператор болып табылады.
6. Шұғыл медициналық көмек көрсету бойынша практикалық дағдыларды пысықтау мақсатында облыстық және қалалық ЖМЖ станциялары базасында симуляциялық кабинеттер ұйымдастырылады.
7. Симуляциялық кабинет оқу-көрнекі құралдармен, пән бойынша практикалық сабақтарға арналған құрылғылармен және осы Қағидаларға 2-қосымшаға сәйкес медициналық бұйымдар мен симуляциялық жабдықтардың ең аз тізбесімен жабдықталады.


2-тарау. Халықаралық стандарттарға сәйкес жедел медициналық
жәрдем көрсету дағдыларына оқытуды жүргізу тәртібі

8. Халықаралық стандарттарға сәйкес жедел медициналық көмек көрсету дағдыларын оқытуға:
1) облыстық және қалалық ЖМЖ станцияларының, медициналық авиация бөлімшелерінің, МСАК жанындағы ЖМЖ бөлімшелерінің, стационарлардың қабылдау бөлімшелерінің мамандары жатады.
2) базалық реанимация – Basic Life Support (BLS) көрсету дағдыларына оқытуға медициналық ұйымдардың, денсаулық сақтау саласындағы білім беру ұйымдарының, білім беру ұйымдарының, медициналық - әлеуметтік мекемелердің (қарттар мен мүгедектерге арналған интернат үйі), баланың құқықтарын қорғау жөніндегі функцияларды жүзеге асыратын ұйымдардың (балалар үйлері, сәбилер үйі) барлық қызметкерлері жатады.
9. Облыстық және қалалық ЖМЖ станцияларының, МСАК жанындағы ЖМЖ бөлімшелерінің көшпелі бригадаларының жүргізушілері жедел жәрдемде қауіпсіз жүргізу техникасы бойынша тренингтен және базалық реанимация – Basic Life Support (BLS) бойынша оқытудан өтеді.
10. Стационарлардың қабылдау бөлімшелерінің мамандары кезек күттірмейтін жағдайлардың ауырлық индексі негізінде медициналық іріктеу (триаж жүйесі) жүргізу дағдылары бойынша қосымша оқытудан өтеді.
11. Медициналық авиацияның мобильдік бригадалары ұшу физиологиясы және пациенттерді жерүсті және әуе көлігімен тасымалдау мәселелері бойынша қосымша оқытудан өтеді.
12. Оқыту тиісті стандарттар бойынша ресми оқу материалдарын пайдалана отырып, халықаралық деңгейдегі сертификаты бар нұсқаушыларды, жаттықтырушыларды тарта отырып жүргізіледі.
13. Сертификатталған жаттықтырушылар мен халықаралық стандарттарға оқыту жөніндегі нұсқаушыларды даярлау Денсаулық сақтау саласындағы оқу бағдарламалары мен оқу жоспарларына сәйкес Халықаралық аккредиттелген қауымдастықтарда жүзеге асырылады.
14. Халықаралық стандарттарға оқыту теориялық дайындық және симуляциялық жабдықтарды пайдалана отырып, практикалық сабақтар нысанында жүргізіледі.
15. Оқыту басталғанға дейін бір апта бұрын курс оқушыларына курс басталар алдында өз бетінше дайындалу үшін оқу-әдістемелік материал ұсынылады. Практикалық сабақтарда тыңдаушылар жағдаяттық тапсырмаларды талдау және тесттерді шешу арқылы теориялық білімдерін нығайтады. 
16. Оқыту тыңдаушылар саны 6-дан 12 адамға дейінгі топтарда жүргізіледі.
17. Оқытуды тиісті симуляциялық жабдықтар болған жағдайда ұйымға барып жүргізуге жол беріледі.
18. Тыңдаушылардың білім деңгейі мен практикалық дағдыларын бақылау мақсатында тестілеу жүргізіледі.
19. Оқыту аяқталғаннан кейін тыңдаушыларға осы Қағидаға 1-қосымшаға сәйкес екі жыл мерзімге сертификат беріледі.
20. Нұсқаушылар мен жаттықтырушыларға қойылатын біліктілік талаптары: 
- жоғары медициналық білім;
- медициналық тәжірибеде қазақ және орыс тілдерін, ағылшын тілін Intermediate деңгейінде (болғаны дұрыс) меңгерген 5 жылдан кем емес практикалық тәжірибе;
- кезек күттірмейтін көмек бойынша медициналық тренингтерден өту тәжірибесінің болуы (артықшылық болады);
- тиімді оқыту, көпшілік алдында сөз сөйлеу,топтарда талқылаулар өткізу, клиникалық сценарийлермен жұмыс істеу, білім алушылардың білімін үздіксіз және қорытынды бағалауды өткізу дағдыларының болуы.
21. Қауіпсіз ортаны сақтау бойынша талаптар:
- тыңдаушылар қол жуудың стандартты әдісін қолдана отырып, саламатты гигиена тәжірибесін ұстануы керек.
- жеке қорғану маскаларын қолдану ережелерін білу, ластаушы заттардың әсеріне қатысты әр пайдаланушы үшін тәуекелді төмендету мақсатында тыңдаушылар пайдалану кезінде манекендегі қорғану маскасының бір бетін үнемі қолдануы қажет;
- курс кезінде және одан кейін манекендерді залалсыздандыру, тазарту бойынша барлық ұсыныстарды орындау; 
- егер тыңдаушылар курс кезінде бетке арналған қорғану маскаларын пайдаланбаса, онда манекендер әрбір білім алушы пайдаланғаннан кейін құрамында 70% этил спирті бар антисептигі бар салфетканың көмегімен тазартылуы тиіс.
22. Тыңдаушылар:
- бекітілген жұмыс оқу бағдарламалары шеңберінде білім алуға;
- кітапхананың ақпараттық ресурстарын пайдалануға;
- оқытылатын бағдарламалар бойынша оқу-әдістемелік материалдарды пайдалануға;
- өз пікірлері мен сенімдерін еркін білдіруге;
- қорытынды емтихан нәтижесімен келіспеген жағдайда емтихан өткізілген күннен бастап күнтізбелік үш күннен кешіктірмей апелляция беруге құқылы.
23. Тыңдаушылар:
- семинар-тренингтерді өткізу ережелерімен танысуға және оларды орындауға;
- курс бойынша базалық біліммен дайындалған сабақтарға келу;
- таңдалған бағытта теориялық білім мен практикалық дағдыларды меңгеруге;
- белгіленген кестеге сәйкес сабаққа қатысуға;
-оқу-әдістемелік әдебиеттерге және симуляциялық жабдыққа ұқыпты қарауға;
- бағыныстылықты сақтауға;
- ұқыпты, міндетті, шыдамды және басқа тыңдаушылар мен нұсқаушыларға мейірімді болуға;
- сабақ кезінде ұялы телефондарды сөндіруге міндетті;
- міндеттерін орындамаған жағдайда тыңдаушы оқыту курсынан шығарылады.
24.Оқытуға арналған бөлмеге қойылатын талаптар:
- жақсы акустика;
- желдетілген үй-жай;
- манекен-тренажерлермен жұмыс істеу үшін оңтайлы температуралық режим;
- ультракүлгін сәулеленудің манекен-тренажерге ұзақ әсер етуіне кедергі келтіретін жағдайлар;
- таза және күтіп сақталған орта;
- бейне презентациялар үшін орнатуға болатын жарқын жарықтандыру;
- нұсқаушы басқаратын бейне плеер және барлық білім алушылар көре алатындай үлкен монитор;
- әр оқушыға арналған орындық;
- емтихан тапсыруға арналған үстелдер.
25. Сабақ аяқталғаннан кейін мынадай іс-шараларды өткізу қажет:
- манекендерді өндірушінің нұсқауларына сәйкес бөлшектеу керек. Манекендерді бөлшектеу және залалсыздандыру кезінде қорғану қолғаптарын қолданып, аяқтағаннан кейін қолды жуу керек.
- сабақ кезінде ықтимал жұқтыру ортасы бар байланыста болған манекеннің кез-келген бөлігін манекеннің бетіндегі ластанудың кебуіне жол бермеу үшін әр сабақтың соңында мүмкіндігінше тезірек тазарту керек.






















































Халықаралық стандарттарға сәйкес жедел медициналық жәрдем көрсету дағдыларына оқыту қағидаларына 
1-қосымша


Нысан

[bookmark: z18]___________________________________ 
      (оқытатын ұйымның атауы)

Сертификат
№ ____
Бұл сертификатпен __________________________________________________________                      (Тегі, Аты, Әкесінің аты (бар болса) 
__________________________________________________________________
    (халықаралық стандарт атауы)
бойынша оқытудан өткендігі расталады.
жалпы көлемде ______ сағат
Өткізілген кезеңі: 20__ жылғы  ____________
Сертификаттың қолданылу мерзімі: 20__ жылғы  ____________
___________________________________
  (Т.А.Ә. (бар болса), басшының қолы)
М.О. (бар болса)























Халықаралық стандарттарға сәйкес жедел медициналық жәрдем көрсету дағдыларына оқыту қағидаларына 
2-қосымша


Медициналық бұйымдар мен симуляциялық жабдықтардың ең төмен тізбесі

	№ р/с
	Жабдықтың атауы
	Саны

	1
	Компрессия индикаторлары және кеуде қуысының экскурсиясымен ауаның кіруін имитациялайтын манекендеры-тренажерлер (Электроникасы бар манекен/CPR)
	2

	2
	Ырғақты симуляторы және дефибрилляторға жаттығушы электродтары бар автоматты сыртқы (орысшаланған) дефибриллятор
	2

	3
	Жүрек-өкпе реанимациясы бойынша дағдылармен жұмыс жасауға арналған ересек адамның көп функциялы толық көлемді манекені (әртүрлі инъекция түрлерін орындауды ұғынуға арналған оқыту құралы, функционалдық диагностиканы бағалауды айқындау (артериялық қан қысымы, пульс, ырғақтың түрлі бұзылыстарын имитациялау, синхрондаумен кардиоверсияның дефибрилляциясын жүргізу), аускультация, интубация).
	1

	4
	Жүрек-өкпе реанимациясы бойынша дағдылармен жұмыс жасауға арналған баланың көп функциялы толық көлемді манекені (әртүрлі инъекция түрлерін орындауды ұғынуға арналған оқыту құралы, функционалдық диагностиканы бағалауды айқындау (артериялық қан қысымы, пульс, ырғақтың түрлі бұзылыстарын имитациялау, синхрондаумен кардиоверсияның дефибрилляциясын жүргізу), аускультация, интубация).
	1

	5
	Бір манекенде барлық дағдыларды тәжірибеден өткізу мүмкіндігі бар жаңа туған нәрестенің көп функциялық толық көлемді манекендер (венаішілік инъекция, сүйек ішілік инфузия, компрессияларды және жасанды өкпені бақылаудың электрондық жүйесімен, ырғақты симуляциялау)
	1

	6
	Желіден қуаттанатын стационарлық ырғақты мониторингтейтін функциясы бар дефибриллятор
	1

	7
	Бас сүйегіші бар медициналық қарап-тексеру кушеткасы
	1

	8
	Интубация, коникотомия, ларингеальды масканы қою және кернеулі пневмоторакс кезінде кеуде қуысының пункциясы бар тыныс алу жолдарының өткізгіштігін қалпына келтіру үшін бас пен мойын фантомы
	1

	9
	Жара жиынтығы:
қолдан қан кету;
оқтан болған жарақат;
бет күйігі;
қол күйігі;
кеуденің ашық жарасы;
іш жарасы;
жақ жарасы;
қолдың ашық сынығы;
тізе жарақаты;
маңдай соққысы;
аяқ ампутациясы;
ішкі ағзалардың түсуі арқылы іш қуысының зақымдануы
	1

	10
	Пневмоторакс кезінде плевра қуысы пункциясының тренажері
	1

	11
	Көп реттік пайдаланылатын, алынып салынатын маскалары бар Амбу силиконды тыныс алу қабы (көлемдері - ересектерге, балаларға, неонаталды)
	2

	12
	Фонендоскопы бар тонометр
	1

	13
	4 деңгейдегі бекіткіш белдіктерімен бас бекітуге арналған құрылғысы бар жұлын қалқаны
	1

	14
	Мойын омыртқасының жарақаты бар пациенттер үшін реттелетін өлшемдегі Шанц Шина-жағасы (ересектерге, балаларға арналған)
	1

	15
	Сүйекішілік инъекция жүргізуге арналған аяқтың муляжы
	1

	16
	Сүйекішілік инъекцияға арналған шприц-пистолет (ересектер, балалар)
	1

	17
	Коникотомия немесе крикотиреотомия немесе жылдам трахеостомияға арналған жиынтық
	1

	18
	Қан тоқтатқыш жгут
	1

	19
	Қуаттаушы құралы және сұқпалар жиынтығы бар оптикалық талшықты ларингоскоп (ересектер, балалар)
	1

	20
	Барлық өлшемдердегі интубациялық түтіктер жиынтығы
	1

	21
	Барлық өлшемдердегі ларингеальдық маскалар жиынтығы
	1

	22
	Барлық өлшемдердегі аңқа ауа өткізгіштерінің жиынтығы
	1

	23
	Перифериялық катетеризацияға арналған катетерлер
	1

	24
	Штатив
	1

	25
	Оксигенотерапияға арналған бет маскалары мен мұрын каннюлаларының жиынтығы (барлық өлшемдер)
	1

	26
	Өкпені инвазивті емес жасанды желдетуге арналған бет сипап-маскасы
	1

	27
	Венаішілік енгізуге арналған бір реттік пайдаланылатын система
	10

